
BO‘LAJAK 
O‘QITUVCHILARNING 

PROGNOSTIK 
KOMPETENSIYASINI 

RIVOJLANTIRISH 
TAMOYILLARI

Ikromova Munisa Sheraliyevna
O‘zbekiston-Finlandiya pedagogika instituti

mustaqil tadqiqotchisi

Annotatsiya: Ushbu maqolada bo‘lajak o‘qituvchilarning prognostik kompetensiyasini shakllantirish va rivojlantirish 
ta moyillari tahlil qilinadi. Tadqiqotda pedagogika yo‘nalishi talabalari uchun muhim bo‘lgan tizimlilik va izchillik, variantlilik 
hamda raqobatbardoshlik motivatsiyasi prinsiplari asosiy omillar sifatida ko‘rib chiqilgan. Maqolada prognozlash kom-
petensiyasining mazmuni, uning tuzilishi va kasbiy faoliyatda qo‘llanishi ko‘rsatib o‘tiladi. Shuningdek, zamonaviy psixo-
logik-pedagogik adabiyotlar asosida kompetensiya yondashuvi va uning pedagogik jarayondagi ahamiyati muhokama 
qilinadi. Tadqiqot natijalari pedagogik ta’lim jarayonida samarali metodikalar ishlab chiqishga va bo‘lajak pedagoglarning 
kasbiy tayyorgarligini yaxshilashga qaratilgan.

Kalit so‘zlar: prognozlash kompetensiyasi, prognozlashning tizimlilik prinsipi, prognozlashning uyg‘unlik prinsipi, prog-
nozlashning	 variantlilik	 prinsipi,	 prognozlashning	 uzluksizlik	 prinsipi,	 prognozlashning	 tekshiriluvchanlik	 (verifikatsiya)	
prinsipi, prognozlashning rentabellik (samaradorlik) prinsipi.
Abstract: This article analyzes the principles of forming and developing the prognostic competence of future teachers. 
The study considers as key factors the principles of systematization and consistency, variability, and motivation for com-
petitiveness,	which	are	important	for	students	in	the	pedagogy	field.	The	article	outlines	the	content	of	prognostic	com-
petence, its structure, and its application in professional activities. Additionally, the competency-based approach and its 
significance	in	the	pedagogical	process	are	discussed	based	on	modern	psychological	and	pedagogical	literature.	The	
research	results	are	aimed	at	developing	effective	methodologies	in	the	pedagogical	education	process	and	improving	
the professional preparation of future educators.

Key words: prognostic competence, principle of systematization in forecasting, principle of consistency in forecasting, 
principle	of	variability	in	forecasting,	principle	of	continuity	in	forecasting,	principle	of	verifiability	in	forecasting,	principle	
of	profitability	(efficiency)	in	forecasting.
Аннотация:	В	данной	статье	анализируются	принципы	формирования	и	развития	прогностической	компетент-
ности	будущих	учителей.	В	исследовании	в	качестве	основных	факторов	рассматриваются	такие	принципы,	как	
системность	и	последовательность,	вариативность	и	мотивация	к	 конкурентоспособности,	 которые	важны	для	
студентов	педагогического	направления.	В	статье	раскрывается	содержание	прогностической	компетентности,	её	
структура	и	применение	в	профессиональной	деятельности.	Также	обсуждается	компетентностный	подход	и	его	
значение	в	педагогическом	процессе	на	основе	современных	психолого-педагогических	источников.	Результаты	
исследования	направлены	на	разработку	эффективных	методик	в	процессе	педагогического	образования	и	улуч-
шение	профессиональной	подготовки	будущих	педагогов.

Ключевые слова:	прогностическая	компетентность,	принцип	системности	прогнозирования,	принцип	согласо-
ванности	прогнозирования,	принцип	вариативности	прогнозирования,	принцип	непрерывности	прогнозирования,	
принцип	проверяемости	(верификации)	прогнозирования,	принцип	рентабельности	(эффективности)	прогнозиро-
вания.

KIRISH
So‘nggi yillarda pedagogika sohasida maktab va oliy ta’limni modernizatsiyalash hamda rivojlantirishning 

turli yo‘llari tahlil qilinmoqda. Ta’lim o‘quvchilar va talabalarni nafaqat o‘quv jarayonida, balki kelajakdagi profes-
sional faoliyatida axborot maydonida samarali muloqot qilishga tayyorlashi kerak, shuningdek, yangi turdagi 
fikrlash	 va	 shaxsiy	muhim	 sifatlar	 –	moslashuvchanlik,	 harakatchanlik,	 adaptivlikni	 shakllantirishda	 yordam	
berishi lozim.

mavjud. Universitetning vazifasi – shunchaki o‘z bilimlarini mustaqil ravishda boshqarishga, axborotni rejalash-
tirishga va o‘z o‘quv faoliyati natijalarini prognoz qilishga qodir shaxsni tarbiyalash emas, balki, ehtimol, yanada 
muhimroq – shaxsni hayotni prognozlash va kelajakni ko‘ra olish qobiliyatiga ega qilib yetishtirishdir. Shu sababli, 
bakalavrlar uchun asosiy mas’uliyat – pedagogik ta’lim muassasasining yetuk mutaxassisi bo‘lishdir. U hayot 
va o‘z o‘quvchilarining kelajagini prognoz qila olish qobiliyatiga ega bo‘lishi kerak. Demak, bo‘lajak o‘qituvchida 
prognozlash	kompetentligini	shakllantirish	muammosi	quyidagilar	bilan	bog‘liq:	birinchidan,	global	rivojlanish	
tendensiyalari va ta’lim siyosati vazifalari bilan; ikkinchidan, insonparvarlikka asoslangan ta’lim paradigmasini 
amalga oshirish zarurati bilan; uchinchidan, zamonaviy ta’lim sifatini baholashning amaliy yondoshuvi bilan.

Umuman olganda, eng katta mas’uliyat – pedagogik ta’lim muassasasini tamomlagan, ya’ni bo‘lajak 
o‘qituvchida. U hayotni va o‘quvchilarning kelajagini prognoz qila olishga o‘rgatilishi lozim. Bu esa prognozlash 
kompetensiyasining mohiyati, mazmuni, tuzilmasini ochib berishga hamda uni shakllantirish bo‘yicha peda-
gogik ta’minot tizimini nazariy-metodologik asoslab berishga xizmat qiladi. Shuningdek, shaxsga yo‘naltirilgan, 
akmeologik va faoliyat yondashuvlarini pedagogik magistratura talabalari prognozlash kompetensiyasini shakl-
lantirishda qo‘llash orqali o‘quv jarayonini o‘ziga xos tarzda tashkil etish mumkin bo‘ladi. Bu esa doimiy o‘zgarib 
borayotgan jamiyat talablari bilan ta’lim tizimi mutaxassislarining tayyorgarlik darajalari o‘rtasidagi qarama- 
qarshilikni samarali hal etishga yordam beradi.

TADQIQOT METODOLOGIYASI
Biz uchun asosiy yondashuvlarni amalga oshirishga xizmat qiladigan prinsiplarni tanlash muhim ahami-

yatga ega edi. Quyida biz tadqiqotchilar tomonidan prognozlash kompetensiyasini shakllantirish bo‘yicha ilgari 
surilgan asosiy prinsiplarni ko‘rib chiqamiz.

Prognozlashning tizimlilik prinsipi – prognoz obyektining o‘zi va prognoz fonining (ya’ni uni o‘rab turgan 
tashqi omillar) o‘zaro ta’siri va ularning tarkibiy qismlarining bir-biriga bog‘liq holda tahlil qilinishini zarur deb 
hisoblaydi. Prognozlashning uyg‘unlik prinsipi – izlanma (qidiruv) prognozlari bilan normativ (maqsadli) prog-
noz lar o‘rtasida, ularning turli variantlari va turli vaqt oraliqlari doirasida o‘zaro aloqadorlik bo‘lishini taqozo 
etadi.

Prognozlashning variantlilik prinsipi – prognoz qilinayotgan obyektning rivojlanish yo‘llari har xil bo‘lishi 
mumkinligini inobatga oladi, ya’ni prognoz bir nechta muqobil ssenariylarni ko‘zda tutadi. Prognozlashning 
uzluksizlik prinsipi – prognozlar yangi ma’lumotlar paydo bo‘lishi bilan doimiy ravishda qayta ko‘rib chiqilishi va 
aniqlashtirib borilishini ta’kidlaydi. 

Prognozlashning	tekshiriluvchanlik	(verifikatsiya)	prinsipi	–	tuzilgan	prognozlarning	ishonchliligi,	asoslan-
ganligi va aniqligini tekshirish zarurligini ko‘rsatadi. Prognozlashning rentabellik (samaradorlik) prinsipi – ishlab 
chiqilgan prognozlar iqtisodiy jihatdan samarali, aniq va amaliy foydali bo‘lishi lozimligini nazarda tutadi. 

MAVZUGA OID ADABIYOTLAR SHARHI
Mazkur prinsiplar bo‘lajak o‘qituvchilarning prognozlash kompetensiyasini shakllantirishga qaratilgan 

A.F. Prisyajnaya1 tomonidan ishlab chiqilgan akmeologik konsepsiyada o‘z aksini topgan. Biroq, muallif qo‘l-
lagan	prinsiplar	majmuasiga	prognozlashning	tizimlilik	prinsipi	va	verifikatsiya	(tekshiriluvchanlik)	prinsipini	kirit-
magan.	 “Pedagogik	prognozlash”	 tushunchasining	asosiy	 ta’rifidan	kelib	 chiqqan	holda,	 tizimlilik	 va	 izchillik	
prinsipini qo‘llash biz tanlagan prinsipga oid barcha pedagogik qoidalarni amaliyotda to‘liq ro‘yobga chiqarishga 
yordam beradi.

B.S.	 Gershunskiyning	 fikriga	 asoslanib,	 pedagogik	 prognozlash	 deganda	 biz	 ta’limiy	 tizim	 obyektlari-
ning rivojlanish imkoniyatlari to‘g‘risida oldindan ma’lumot olishga qaratilgan maxsus tashkil etilgan, tizimli va 
ilmiy tadqiqot faoliyatini tushunamiz. Bu faoliyat ta’lim amaliyotida strategiyani shakllantirishga xizmat qiladi.2 
Shu	ningdek,	 biz	A.I.	Karmanchikovning	 fikrini	 qo‘llab-quvvatlaymiz.	U	prognozlash	 jarayonining	uzluksiz	 va	
tizimli bo‘lishi zarurligini alohida ta’kidlaydi.3 Chunki pedagogik prognozning har bir bosqichi beqiyos ahami-
yatga ega bo‘lib, hattoki biror bosqichning yo‘qligi prognoz natijalarining ishonchliligi va obyektivligini yo‘qqa 
chiqarishi mumkin.

1	 Присяжная	 А.Ф.	 Реализация	 акмеологического	 подхода	 к	 разработке	 концепции	 формирования	 прогностической	
компетентности	будущих	педагогов:	монография	/	А.Ф.	Присяжная.	–Москва:	Моск.	пед.	гос.	унт,	2006.	–153с.

2	 Гершунский	Б.С.	Образовательно-педагогическая	прогностика	//Теория.	Методология.	–	2009.	–	764с.
3	 Карманчиков	 А.И.	 Прогностическая	 логистика	 в	 системе	 образования	 /	 А.	 И.	 Карманчиков;	 М-во	 образования	 и	 науки	

Российской	Федерации,	ФГБОУ	ВПО	“Удмуртский	гос.	ун-т”.	-	Ижевск:	Удмуртский	ун-т,	2012.	–	224с.

L.M. Mitina4	va	Y.A.	Korelyakov	tomonidan	ilgari	surilgan	fikrga	ko‘ra,	avvalo	faoliyatning	maqsad	qo‘yili	shi	
aniqlanadi (ya’ni, prognozlash kompetensiyasining yuqori darajasiga erishish maqsad qilib olinadi); undan 
keyin kelajakdagi kasbiy soha belgilab olinadi; so‘ngra tanlangan kasbga mos prognozlash ko‘nikmalari 
aniqlashtiriladi (bu yerda maqsad – samarali kasbiy faoliyatga erishishdir); yakunda esa shaxs o‘zini tanlangan 
kasbiy sohaga tegishli vakil sifatida anglay boshlaydi.

TAHLIL VA NATIJALAR
Variantlilik prinsipi (ya’ni muqobillik prinsipi) pedagogik oliy ta’lim muassasalari talabalari tomonidan vari-

antli prognoz tuzish ko‘nikmalarini shakllantirish va rivojlantirishni nazarda tutadi. Bu – turli tanlovni talab qiluv-
 chi vaziyatlarda to‘g‘ri va mos qaror qabul qila olish qobiliyatini rivojlantirish demakdir. L.L. Portyanskaya, V.I. 
Slobodchikov va V.K. Ryabtsev o‘z tadqiqotlarida variantlilik mazmunida turli-tumanlik va yagona yaxlitlik kabi 
ikki muhim tendensiyaning mavjudligini ta’kidlaydilar. Bu ikki yo‘nalish ta’lim tizimining shakllanishi va moder-
nizatsiyasi jarayonida doimiy to‘qnashuvda bo‘ladi. Olimlar ushbu prinsipning ustuvorligini shundaki, u ta’lim-
dagi xilma-xillik va yagona yondashuvning uyg‘unligini ta’minlashga xizmat qiladi, deb ta’kidlashadi.

Bo‘lajak o‘qituvchilarning prognostik kompetensiyasini rivojlantirish muhim pedagogik vazifa sifatida ajralib 
turadi. Tadqiqot natijalari shuni ko‘rsatdiki, ushbu kompetensiyani shakllantirishda tizimlilik va izchillik, vari-
antlilik hamda raqobatbardoshlik motivatsiyasi kabi asosiy tamoyillarga tayanish zarur. Prognozlash qobiliyatini 
rivojlantirish ta’lim jarayonida nafaqat nazariy bilimlarning, balki amaliy ko‘nikmalarning ham uyg‘un tarzda 
o‘zlashtirilishini talab qiladi. Shuningdek, bo‘lajak pedagoglarning o‘z kasbiy faoliyatida murakkab va o‘zgaruv-
chan sharoitlarda to‘g‘ri qaror qabul qila olishlari uchun variantlilik tamoyili ayniqsa muhim ahamiyatga ega. 
Mazkur tamoyillar asosida shakllantirilgan ta’lim metodikalari kelajakdagi o‘qituvchilarning professional tayyor-
garligini oshirishda samarali vosita bo‘lib xizmat qiladi.

XULOSA
Xulosa o‘rnida aytish joizki, bo‘lajak o‘qituvchilarning prognostik kompetensiyasini rivojlantirish ularning 

kasbiy tayyorgarligini chuqurlashtirish, ta’lim jarayonida yuzaga keladigan vaziyatlarni oldindan tahlil qilish va 
oqilona rejalashtirish ko‘nikmalarini shakllantirishda muhim o‘rin tutadi. Ushbu kompetensiyaning tarkibiy qism-
lari	–	reflektiv	tahlil,	bashorat	qilish,	qaror	qabul	qilish	hamda	pedagogik	holatlarni	oldindan	ko‘ra	bilish	kabi	
jihatlar zamonaviy o‘qituvchi faoliyatining ajralmas tarkibiy qismidir. Pedagogik ta’lim muassasalarida prog-
nostik kompetensiyani shakllantirishga qaratilgan maxsus modullarni o‘quv dasturlariga kiritish lozim. Amaliy 
mashg‘ulotlar va treninglar orqali talabalarni real pedagogik vaziyatlarni bashorat qilishga yo‘naltirish samarali 
natija beradi. 

Ta’lim	jarayonida	tahliliy	va	reflektiv	yondashuvga	asoslangan	topshiriqlarni	ko‘paytirish	orqali	o‘qituvchi	
nomzodlarining oldindan rejalashtirish salohiyati mustahkamlanadi. Raqamli texnologiyalar yordamida inter-
aktiv muammoli vaziyatlar modellashtirilib, talabalarni qaror qabul qilishga o‘rgatish foydali bo‘ladi.

Foydalanilgan adabiyotlar ro‘yxati:
1. Присяжная	А.	Ф.	Реализация	акмеологического	подхода	к	разработке	концепции	формирования	прогностической	

компетентности	будущих	педагогов:	монография	/	А.	Ф.	Присяжная.	–	Москва:	Моск.	пед.	гос.	ун-т,	2006.	–	153	с.
2. Гершунский	Б.	С.	Образовательно-педагогическая	прогностика	//	Теория.	Методология.	–	2009.	–	764	с.
3.	 Карманчиков	А.	И.	Прогностическая	логистика	в	системе	образования	/	А.	И.	Карманчиков;	Мин-во	образования	

и	науки	Российской	Федерации,	ФГБОУ	ВПО	“Удмуртский	гос.	ун-т”.	–	Ижевск:	Удмуртский	ун-т,	2012.	–	224	с.

учеб.	заведений.	–	М.:	Издательский	центр	“Академия”,	2004.	–	320	с.

//	Проблемы	совершенствования	методики	программированного	обучения.	–	М.,	1977.	–	128	с.
6. Портянская	 Л.	 Л.,	 Рябцев	 В.	 К.,	 Слободчиков	 В.	 И.	 Принцип	 вариативности	 в	 образовании	 //	 Проблемы	

4	 Кореляков,	Ю.А.	Построение	обучающих	программ	с	учетом	потребности	учащихся	в	разных	способах	обучения	//Проблемы	
совершенствования	методики	программированного	обучения.	-	М.,	1977.	–	128	с.

